Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak galdera bat egin du Biolin eta Kantu Lehiaketa programari buruz (PES 424). Zehazki, jakin nahi du nola garatuko den, haren helburuak, ekintzak eta aurrekontua; noiz eginen den eta zein izanen diren arduradunak. Hona Vianako Printzea Erakundea-Kultura eta Turismo Departamentuko kontseilariaren erantzuna:
Biolin eta kantu lehiaketak bi urtez behin txandaka egiten diren bi programa dira. Haien helburuak dira Pablo Sarasateri eta Julián Gayarreri omen egitea, nazioarteko sariketa bat egitea eta lehenengo mailako programazio bat eskaintzea parte-hartzaileen jarduerez gozatu nahi duten guztiei. Sariketa horien helburua da, halaber, lagungarri gertatzea interprete gazteen, kantu eta biolinaren arloko etorkizun handiko gazteen, karreren hasierak bultzatzeko.
Programa irailean eginen da 10etik 21era. 189.000 euroko aurrekontua du eta Kultur Jardueren Zerbitzuak kudeatzen du.

Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

